
Y Pwyllgor Datblygu Economaidd

Dyddiad: 17 Tachwedd 1999
Amser: 9.00 – 12.30
Lleoliad: Ystafell Bwyllgora 1, Adeilad y Cynulliad Cenedlaethol

Teitl: CYLLIDEB DDRAFFT Y CYNULLIAD
(Papur gan yr Ysgrifennydd dros Ddatblygu Economaidd)

Diben
1. Ceisio barn y Pwyllgor ar argymhellion am y cyllidebau allweddol ym Mhrif Grp Gwariant (MEG) Datblygu 
Economaidd.

Crynodeb
2. Mae’r papur yn ystyried manylion argymhellion yng nghyllideb ddrafft y Cynulliad ar gyfer y MEG, Is-
Grwpiau Gwariant (SEG), a phrif Linellau Gwariant y Gyllideb (BEL).

Amseru
3. Mae’n rhaid imi gyflwyno sylwadau’r Pwyllgor i’r Ysgrifennydd Cyllid erbyn 24 Tachwedd.

Cydymffurfio
4. Ymdrinnir â gwariant o fewn y MEG Economaidd yn y statudau canlynol:

- Deddf Datblygu Diwydiannol 1982

- Deddf Awdurdod Datblygu Cymru 1975 fel y’i diwygiwyd gan Ddeddf Llywodraeth Cymru 1998

- Deddf Llywodraeth Leol, Cynllunio a Thir 1980

- Deddf Datblygu Twristiaeth 1969

- Deddf Twristiaeth (Hyrwyddo Tramor) (Cymru) 1992

- Deddf Grantiau Tai, Adeiladu ac Adfywio 1996

- Deddf Gwyddoniaeth a Thechnoleg 1965

- Deddf Llywodraeth Cymru 1998 – Adran 85

5. Mae’r pwerau o dan yr Adrannau perthnasol yn y deddfau hyn naill ai wedi eu trosglwyddo, neu rhoddwyd 



hawl i’r Cynulliad eu gweithredu. Dirprwywyd yr awdurdod i weithredu’r cynlluniau a’r rhaglenni a arianwyd 
gan gyllidebau yn y MEG i’r Ysgrifennydd dros Ddatblygu Economaidd ac i swyddogion.

Cefndir
6. Cyflwynwyd y gyllideb ddrafft ragarweiniol i’r Cynulliad ar 10 Tachwedd. Mae’r Cabinet yn fodlon 
iawn i ystyried sylwadau gan y Pwyllgorau. Yn unol â Rheol Sefydlog 19.2, y cam nesaf i mi yw ystyried 
eich sylwadau ar y gyllideb ddrafft ragarweiniol a’u cyfleu i’r Ysgrifennydd Cyllid. Bydd y sylwadau hyn 
yn cael eu hystyried, a’r gyllideb derfynol yn cael ei chyflwyno i’r Cynulliad ddechrau mis Rhagfyr.

7. Mae’n rhaid pwysleisio ein bod eleni yn gweithredu o fewn cyllideb Gymreig sefydlog ac y bydd yn rhaid i 
unrhyw gynnydd mewn un gyllideb gyfateb i ostyngiad mewn mannau eraill. Felly, hoffwn i’r Pwyllgor 
ganolbwyntio ar fanylion y cynigion ar gyfer ein maes ni. Oherwydd bydd y ffigurau a argymhellir ar gyfer 2001-
02 yn ddarostyngedig i’r Adolygiad Gwariant Cynhwysfawr arfaethedig, hoffwn ganolbwyntio yn benodol ar y 
cyllidebau ar gyfer 2000-2001.

8. Mae tablau sy’n dangos y gyllideb ddrafft yn amgaeedig yn yr Atodiad. Maent yn dangos ffigurau gwaelodlin 
gwreiddiol, y newidiadau arfaethedig, a’r gwaelodlinau diwygiedig. Er hynny, nid dyma’r darlun cyflawn 
oherwydd bydd gwariant ar gyfer y flwyddyn nesaf hefyd yn cynnwys cyllid o danwariant mewn blynyddoedd 
blaenorol sydd wedi eu dwyn ymlaen i 2000-01 trwy hyblygrwydd diwedd y flwyddyn.

9. Bydd yr adroddiad hwn, er y bydd yn cyfeirio at y tablau hyn, yn canolbwyntio ar effaith gyffredinol y 
newidiadau arfaethedig, gan ystyried y gwaelodlin gwreiddiol, newidiadau arfaethedig i’r gwaelodlin, ac unrhyw 
gyllid a ddygwyd ymlaen o flynyddoedd blaenorol.

Cyllid cyffredinol ar gyfer y MEG Datblygu Economaidd
10. Mae’n debyg y bydd cyfanswm y gwariant ar gyfer 1999-2000 ar gyfer y MEG tua £351.1m yn erbyn 
darpariaeth o £315.9m. Bydd mwyafrif y cyllid ychwanegol yn deillio o hyblygrwydd diwedd y flwyddyn o 
flynyddoedd cynharach.

11. Ar gyfer 2000-2001, y ddarpariaeth gwaelodlin arfaethedig (ar ôl ystyried y newidiadau a argymhellwyd) 
fydd £315.1m, a gyda chyllid a gariwyd ymlaen o £56m ar gyfer ERDF, bydd hyn yn rhoi cyfanswm cyllideb ar 
gyfer flwyddyn nesaf y MEG Datblygu Economaidd o £371.1m. Mae hyn yn gynnydd mewn termau real o dros 
4% ac yn dangos y flaenoriaeth gyffredinol sy’n cael ei rhoi i ddatblygu economaidd yng Nghymru.

Effaith argymhellion y gyllideb ddrafft ar yr Is Grwpiau Gwariant a’r prif gyllidebau

a) Cymorth Rhanbarthol Dewisol (RSA)

 £000

 Darpariaeth

1999-2000

Rhagolwg 
Alldro

Cynlluniau 
2000-01

Cynlluniau 
2001-02



Projectau RSA a Chefnogaeth Gwella 
Busnesau

63,301 65,800 61,301 61,301

12. Fel un o’i flaenoriaethau ar gyfer y flwyddyn sydd i ddod, gofynnodd y Pwyllgor i gyllid ychwanegol gael ei 
darparu ar gyfer Cymorth Rhanbarthol Dewisol er mwyn i’r cynllun gyflawni ei ymrwymiadau arfaethedig. Yr 
wyf yn falch o nodi bod y Cabinet wedi cytuno â hyn ac wedi cytuno y dylai cronfa wrth gefn o £3.9m fod ar 
gael yn 2000-2001 os oes angen.

13. Mae’r cyllid yn cael ei ddarganfod trwy hyblygrwydd diwedd y flwyddyn o danwariant mewn cyllidebau 
eraill, ac nid yw’n gynnydd i waelodlin y gyllideb. Er hynny, nid yw hyn yn peri problem oherwydd mae 
Cymorth Rhanbarthol Dewisol yn cael ei bennu fel arfer gan yr ymrwymiad cytundebol i dalu rhandaliadau grant 
i gwmnïau lle mae projectau sy’n cael eu cefnogi gan y cynllun wedi cyflawni’r targedau a gytunwyd ar gyfer 
gwariant cyfalaf a nifer o swyddi.

14. Mae swm yr arian sydd ei angen felly yn ddibynnol ar nifer y cynigion sydd wedi eu gwneud mewn 
blynyddoedd blaenorol a chynnydd y projectau. Felly ymdrinnir â chyllid ar gyfer 2001-02 yn yr Adolygiad 
Gwariant Cynhwysfawr pan fydd amcangyfrif gwell o ymrwymiadau ar gyfer y flwyddyn honno, ar gael.

b) Gwasanaethau Cefnogi Diwydiant Amrywiol

 £000

 Darpariaeth

1999-2000

Rhagolwg 
Alldro

Cynlluniau 
2000-01

Cynlluniau 
2001-2002

Gwasanaethau Cefnogi Diwydiant Amrywiol 1,182 1,182 1,082 982

15. Bydd y gwaelodlin yn aros ar £1,082m ar gyfer 2000-01. Bydd hyn yn cynyddu’r pwysau ar y prif 
weithgareddau – hybu a datblygu allforio, cysylltiadau rhyngwladol a hybu Cymru dramor, a hybu busnes ac 
arferion gorau yr amgylchedd – er y gallai rhai o’r mentrau hyn gael eu cefnogi o dan gynllun y Ffordd i Ffyniant 
(gweler isod). Bydd cyllideb 2001-02 yn cael ei hystyried yn yr Adolygiad Gwariant Cynhwysfawr.

c) Cynlluniau Arloesi

 £000

Cynlluniau Arloesi Darpariaeth

1999-2000

Rhagolwg 
Alldro

Cynlluniau 
2000-01

Cynlluniau 
2001-02



Grantiau Arloesi Rhanbarthol 1,153 1,153 1,253 1,353

Gwasanaethau Cynghori Dylunio Cymru 300 300 300 300

Cynghorwyr Technoleg Arloesi 931 931 781 781

Gwobr Teilyngdod Cwmnïau Bach am 
Ymchwil a Thechnoleg

2,000 2,000 2,000 2,000

Cynllun Addysgu Cwmnïau 678 678 678 678

Is-gyfanswm Arloesi 5,062 5,062 5,012 5,112

16. Fel y gellir gweld bydd y prif ddarpariaeth ar gyfer y Cynlluniau Arloesi yn lleihau rhywfaint yn 2000-01. Er 
hynny, mae’r Cabinet yn disgwyl gweld rhan o gronfa’r Ffordd i Ffyniant yn cael ei dyrannu i gynlluniau arloesi.

d) Cronfa’r Ffordd i Ffyniant
17. Bwriedir gosod £5miliwn naill ochr yn 2000-01 a £10 miliwn ar gyfer 2001-02 ymlaen o gronfa’r Ffordd i 
Ffyniant er mwyn helpu i gyllido’r rhaglenni datblygu economaidd newydd a fydd yn cyfrannu at ein gallu i godi 
cyllid Ewropeaidd. Gyda chyngor y Pwyllgor, bydd angen imi weithio ar y cynlluniau sydd am gael eu cynnwys, 
ond yn unol â dymuniadau’r Cabinet, buaswn yn disgwyl gweld pwyslais ar gefnogaeth i fusnesau cynhenid ac 
arloesi.

18. Mae llawer o waith wedi ei wneud ystyried y math o gynlluniau y gellir eu cyllido ac mae rhestr o 
flaenoriaethau yn cael ei llunio. Mae swyddogion yn dal yn y broses o gostio a mireinio’r argymhellion, ond 
eisoes mae digon o brojectau ar gael i ni fod yn hyderus y gallwn wario’r gyllideb.

e) Awdurdod Datblygu Cymru

 £000

 Darpariaeth

1999-2000

Rhagolwg 
Alldro

Cynlluniau 
2000-01

Cynlluniau 
2001-02

Awdurdod Datblygu Cymru 131,452 139,352 127,952 120,802

19. Yr wyf yn cydnabod pwysigrwydd hanfodol rôl y WDA yn natblygiad economaidd Cymru ac wrth 
weithredu’r rhaglen Amcan 1. Bu’n rhaid i’r WDA ddarparu’n sylweddol yn y blynyddoedd diweddar ar gyfer y 
project LG a bydd yr ymrwymiadau hyn yn dod i ben dros y ddwy flynedd diwethaf. Yr wyf hefyd yn cydnabod 
bod yr Awdurdod erbyn hyn wedi cael gwared ar elfen fawr o’i bortffolio eiddo, ac ni allwn ddisgwyl i’w 
dderbyniadau barhau ar y lefelau blaenorol. Yng ngoleuni’r ffactorau hyn, yr ydym felly yn gostwng ei gymorth 



grant o £3.5 miliwn yn 2000-01 ac o £10 miliwn yn 2001-02 – ynghyd â derbyniadau, bydd y rhain yn darparu ar 
gyfer rhaglen gros o £163 miliwn yn 2000-2001 a £150.8 miliwn yn 2001-02. Gellir cymharu hyn â’r dyddiau 
cyn LG a dylai hyn ddal i alluogi’r WDA i gyflawni ei brif amcanion.

f) Corfforaeth Datblygu Bae Caerdydd

 £000

 Darpariaeth

1999-2000

Rhagolwg 
Alldro

Cynlluniau 
2000-01

Cynlluniau 
2001-02

Corfforaeth Datblygu Bae Caerdydd 35,419 35,419 17,419 23,919

 

20. Ar 20 Hydref adroddodd y Prif Ysgrifennydd ar y trefniadau ar gyfer dyfodol Bae Caerdydd. Gyda phroject 
mor fawr a chymhleth, mae’n anochel bod peth ansicrwydd ynghylch y dyraniadau terfynol. Ond yn ôl y 
rhagamcaniadau presennol gallwn leihau gwaelodlin Bae Caerdydd o £6.5 miliwn pellach ar gyfer 2000-01, er y 
bydd wedyn yn mynd yn ôl i £23.9 miliwn ar gyfer 2001-02 ymlaen wrth i’r ymrwymiadau eraill gael eu 
gweithredu. Efallai y bydd angen adolygu’r ffigurau hyn yn ddiweddarach, ond y rhain yw ein hamcangyfrifon 
gorau ar hyn o bryd.

g) Bwrdd Croeso Cymru

 £000

 Darpariaeth

1999-2000

Rhagolwg 
Alldro

Cynlluniau 
2000-01

Cynlluniau 
2001-02

Bwrdd Croeso Cymru 15,436 15,436 15,436 15,436

21. Mae Bwrdd Croeso Cymru yn chwarae rhan fawr mewn twristiaeth yng Nghymru, ac yn gwario tua hanner ei 
grant cymorth ar weithgareddau marchnata yn y DU a thramor. Mae hefyd yn cyllido projectau cyfalaf – 
cymeradwywyd 73 yn hanner cyntaf eleni. Gellir gweld ei lwyddiant yn datblygu twristiaeth trwy’r ffaith fod 
dros 8% o’r arian sy’n cael ei wario gan ymwelwyr â’r DU yn cael ei wario yng Nghymru. Yr wyf yn falch felly i 
allu cynnal lefel y cyllid i Fwrdd Croeso Cymru.

h) Cronfeydd adfywio



 £000

 Darpariaeth

1999-2000

Rhagolwg 
Alldro

Cynlluniau 
2000-01

Cynlluniau 
2001-02

Cronfa Adfywio Lleol 36,000 36,000 36,000 36,650

Adfywio a Gwasanaethau BCA eraill 17,843 17,843 17,843 17,843

22. Yr ydym hefyd yn ymwybodol o anghenion cyllid cyfatebol yr awdurdodau lleol fel y cyhoeddais yn 
ddiweddar. Ar hyn o bryd mae’r awdurdodau yn defnyddio cyllidebau adfywio gan y Cynulliad, megis Her 
Cyfalaf er mwyn rhannol-gyllido projectau sydd hefyd yn derbyn cyllid Ewropeaidd. Er hynny, mae 
gweinyddiaeth y gwanahnol gynlluniau yn aml yn atal defnydd strategol o’r fath o’r cyllid cyhoeddus sydd ar 
gael. Yr wyf am ailstrwythuro’r trefniadau hyn sydd braidd yn afrosgo, sy’n deillio o ddiwylliant "herio", nad 
wyf bellach yn ei ystyried yn addas. Yr ydym yn bwriadu dod â’r Cynllun Her Cyfalaf a’r gyllideb Cronfeydd 
Gwledig i ben a’u disodli â Chronfa Adfywio Lleol.

23. Yr wyf yn awyddus i’r cronfeydd hyn barhau i fod ar gael ledled Cymru ar gyfer cynlluniau adfywio, er bod 
y rhan fwyaf o’r gwariant yn debygol o fod yn y Gorllewin a’r Cymoedd, fel sy’n digwydd ar hyn o bryd. Bydd y 
gronfa newydd yn darparu adnoddau i awdurdodau lleol fwrw ymlaen â phrojectau a rhaglenni adfywio sy’n 
gallu manteisio ar gronfeydd Ewropeaidd pan fo’n briodol. Bydd cyfraniad y sector gwirfoddol o bwysigrwydd 
hanfodol wrth fynd i’r afael â’r blaenoriaethau sydd wedi eu nodi. Yr wyf yn rhagweld y bydd cyfran o’r 
adnoddau newydd sydd ar gael yn cael eu clustnodi ar gyfer cefnogaeth uniongyrchol i’r sector hwn. Yr wyf 
hefyd yn cynnig y dylai’r trefniadau a fydd yn dilyn y Cynllun Datblygu Strategol, gydag awdurdodau lleol yn 
rhoi 20% o’r adnoddau sydd ar gael i brojectau’r sector gwirfoddol, barhau.

24. Yr wyf yn bwriadu cyflwyno papur ymgynghori i’w drafod yn fuan gyda chynrychiolwyr llywodraeth leol a’r 
sector gwirfoddol yn y dyfodol agos. Edrychaf ymlaen at gyflwyno cynigion mwy manwl i’r Pwyllgor pan fydd 
yr ymgynghoriad wedi digwydd.

i) Cronfa Datblygu Rhanbarthol Ewrop

 £000

 Darpariaeth

1999-2000

Rhagolwg 
Alldro

Cynlluniau 
2000-01

Cynlluniau 
2001-02

Cronfa Datblygu Rhanbarthol Ewrop 9,046 35,000 75,046 19,046

25. Mynegwyd llawer o bryder ynghylch y Cronfeydd Strwythurol. Nid yw’r gwariant yn y rhaglenni cyfredol 



wedi dilyn y proffil llinell syth a gynlluniwyd; yn hytrach bydd y rhan fwyaf o’r arian yn cael ei wario ym 
mlynyddoedd diwethaf cyfnod y rhaglen (1995-1999). Ym 1999-2000 yr ydym yn disgwyl alldro cyllid fydd 
lawer yn uwch na’r ddarpariaeth a gyllidir trwy hyblygrwydd diwedd y flwyddyn gan ddefnyddio arian oedd heb 
ei wario o’r blynyddoedd blaenorol. Yr ydym yn bwriadu gwneud hyn eto yn 2000-01, pan fydd y cyllid 
gwirioneddol a fydd ar gael ychydig dros £75m, er gwaethaf darpariaeth a gynlluniwyd o £19m yn unig. Yr wyf 
yn gobeithio y bydd hyn yn helpu i argyhoeddi Aelodau’r Pwyllgor bod arian digonol gennym a gariwyd ymlaen 
o arian na chafodd ei wario yn y blynyddoedd blaenorol i fodloni gofynion gwariant cyhoeddus flwyddyn nesaf. 
Bydd gwariant yn 2001-02 yn fater i’r Adolygiad Gwariant Cynhwysfawr.

j) Datblygu Economaidd arall

 £000

 Darpariaeth

1999-2000

Rhagolwg 
Alldro

Cynlluniau 
2000-01

Cynlluniau 
2001-02

Gwasanaethau Cefnogaeth Ewropeaidd 
Amrywiol

0 0 400 400

Partneriaeth Rhaglenni Ewropeaidd Cymru 0 0 3,000 3,000

26. Hefyd, yng nghyd-destun Ewrop, yr ydym yn dyrannu £400,000 ar gyfer costau aelodaeth y Cynulliad o 
Ganolfan Ewropeaidd Cymru (os cytunir ar hynny) a mentrau Ewropeaidd eraill, a £3miliwn i gyllido 
Partneriaeth Rhaglenni Ewropeaidd Cymru (yr enw dros dro ar gyfer y sefydliad newydd a gaiff ei sefydlu i 
weinyddu rhaglenni newydd y Cronfeydd Strwythurol).

Cyngor gan y Pwyllgor Datblgu Ewropeaidd ar Flaenoriaethau
27. Ym mis Medi, ymgynghorais â’r Pwyllgor ar y blaenoriaethau yr oedd yn teimlo y dylid bwrw ymlaen â hwy 
yn ystod y cylch cyllido eleni, sef:

i) Dylai cyllid digonol fod ar gael ar gyfer y rhaglenni Amcan 1, 2 a 3. Ar gyfer y flwyddyn nesaf, y prif nod 
ar gyfer y Pwyllgor yw cynnal y rhaglen Amcan Un. Mae dau faes i’w hystyried: cyflenwad gwariant cyhoeddus 
o fewn y Terfyn Gwariant Adrannol a chyllid cyfatebol. Mae’r Cabinet wedi ystyried y pryderon hyn ac mae’n 
hyderus y bydd cyflenwad gwariant cyhoeddus digonol ar gael y flwyddyn nesaf o fewn y gyllideb ac y bydd 
noddwyr dechreuol yn cael cyllid cyfatebol digonol i fynd i’r afael â phrojectau sy’n dod i’r amlwg yn 2000. 
Mae’r blynyddoedd i ddod yn fater i’r Adolygiad Gwariant Cynhwysfawr.

ii) Cefnogaeth ychwanegol ar gyfer busnesau bach a chanolig. Bydd £5m yn 2000-01 a £10m yn y 
blynyddoedd dilynol o’r Gronfa Ffordd i Ffyniant ar gael ar gyfer datblygu economaidd. Mae’r Cabinet yn 
dymuno i’r cyllid hwn ganolbwyntio ar fusnesau cynhenid, sydd yn bennaf yn fusnesau bach a chanolig, ac ar 
ddyfeisgarwch pan fo’r cyllidebau yn bennaf yn cael eu gwario ar fusnesau bach a chanolig. Hefyd, mae cyllid 
sylweddol wedi’i ddyranu i gefnogi Mentrau yn y gyllideb Addysg a Hyfforddiant ar ôl 16 oed.



iii) Dylid darparu cyllid digonol er mwyn i’r gyllideb Cymorth Ranbarthol Dewisol gyflawni ei 
hymrwymiadau. Darparwyd £3.9m ychwanegol os oes ei angen i gyflawni’r ymrwymiadau a ragwelir yn 2000-
01. Mae cyllid i’r blynyddoedd i ddod yn fater i’r Adolygiad Gwariant Cynhwysfawr.

Camau i’w cymryd gan y Pwyllgor
28. Hoffwn glywed sylwadau’r Pwyllgor ar y gyllideb ddrafft arfaethedig ar gyfer y MEG Datblygu 
Economaidd, yn benodol a yw’n teimlo bod yr argymhellion yn bodloni’r blaenoriaethau a gytunwyd. Mae’r 
Cabinet wedi cynghori’n gryf na fydd cyllid ychwanegol ar gael i’r MEG ac felly os bydd y Pwyllgor am 
argymell unrhyw gynnydd arfaethedig i linellau cyllideb penodol, dylai hefyd nodi o ble gallai’r cyllid hwn ddod.

Man cyswllt
29. Yr Adran Datblygu Diwydiannol

Rhodri Morgan AC AS


	Local Disk
	Gwahardd y cyhoedd: Nid oes angen gwahardd y cyhoedd


